
Jemaat-jemaat Allah Al-Masehi
Sabat 27/9/26/120

Kepada Sahabat Sekalian,

Pada masa ini, Sabat hampir menyamai sistem Krismas Kafir yang dilarang oleh Alkitab di dalam Yeremia 10:2-5.

Minggu ini dan seterusnya mempamerkan sistem dunia yang paling keji dan angkuh. Beberapa tahun dahulu seorang penyunting akhbar Australia telah menyuruh saya untuk menulis satu karya yang menjelaskan asal usul Krismas dan Paskah hari Minggu. Saya telah menulisnya dan hasilnya ialah karya tulisan Asal Usul Krismas dan Paskah Hari Minggu [235]. Oleh kerana pada waktu itu banyak jemaat-jemaat dunia yang telah mengedarkannya dan ia memberi efek yang kuat dalam pemikiran ramai orang. Setiap tahun di sepanjang bulan-bulan ini beribu-ribu karya tulis akan diambil dan dipelajari. Secara perlahan-lahan kita akan mempengaruhi cara pemikiran orang.

Bagaimana pun, masih berjuta-juta orang yang memelihara Krismas dan ini akan mengkhusyukkan pemikiran serta harapan kepada berjuta-juta orang yang belum mengetahui dan akan disesatkan oleh jemaat dan sistem komersial mereka yang mana mempercayai bahawa mereka di minta untuk berhutang beribu dollar supaya mereka boleh memberi alasan bahawa mereka tidak mengabaikan anak-anak mereka dengan memberi anak-anak ini hadiah besar yang tidak berguna... Mereka bimbang dituduh tidak menuruti dorongan hati serta kegemaran generasi yang bersifat kebendaan. Jadi mereka mendorong kepada generasi yang berikutnya di dalam kancah penipuan dan komersialisme bahawa perayaan ini diadakan untuk memberi teladan.

Saya dapati bahawa orang-orang Taiwan akan berarak dengan pakaian merah dengan janggut putih setiap tahun dan mereka akan menghubungkan gambaran ini bersama dengan aspirasi komersial sistem ekonomi. Inilah sebenarnya yang dikatakan oleh Allah mengenai Lucifer di dalam kehancurannya. Engkau tak bercela di dalam tingkah lakumu sejak hari penciptaanmu sampai terdapat kecurangan padamu. Dengan dagangmu yang besar engkau penuh dengan kekerasan dan engkau berbuat dosa. Maka Kubuangkan engkau dari gunung Allah dan kerub yang berjaga membinasakan engkau dari tengah batu-batu yang bercahaya (Yeh 28:15-16).

Komersialisme dunia adalah hasil kerja Setan yang mana telah disingkirkan dari gunung Allah. Kristus telah menggantikan Setan sebagai Lucifer, yakni Bintang Fajar, atau Bintang Siang kerana kecurangan Setan (Lihat tulisan Lucifer, Pemegang Terang dan Bintang Fajar [233]).

Keruntuhan iman ini terjadi bukan disebabkan oleh Krismas tetapi disebabkan oleh Paskah hari Minggu, yang mana merupakan perayaan yang utama yang diperkenalkan pada abad kedua dari cara pemujaan Matahari bersama dengan penyembahan hari Minggu. Perayaan Paskah hari Minggu diperkenalkan melalui biskop Roma. Jemaat di Roma dan kepimpinannya merupakan jabatan yang pertama di dalam jemaat Allah yang dicemari. Jabatan tersebut bukanlah ketua kepada sistem Kristian tetapi merupakan ketua kepada sistem yang salah dan murtad yang tampil sebagai Kekristianan. Perayaan Krismas telah diperkenalkan pada abad keenam untuk menggabungkan golongan kafir dan  penyembah-penyembah sistem Dewi Ibu.

Ianya disokong oleh sistem dunia kerana aspirasi komersial mereka dan bukan kerana alasan lain.

Manusia di dalam dunia ini sama sahaja. Mereka tidak melihat kepada asal-usul sesuatu perkara dan tidak melihat apa yang mereka lakukan di dalam kebaktian penyembahan.

Tanyalah diri anda dengan soalan ini. Sekiranya Allah telah melarang sesuatu praktik, bagaimana kita percaya bahawa kita mengagungkan Dia sekiranya kita masih melakukannya dan menyebut praktik itu sesuatu yang lain.

Satu daripada perkara yang saya lihat menarik di dalam Jemaat-jemaat Allah adalah keruntuhan sistem yang didoktrinkan. WCG adalah organisasi yang paling besar dikendalikan yang kita lihat di dalam Jemaat-jemaat Allah. Yang lain wujud di luar organisasi ini dan banyak keasal-usulan mereka berada di dalamnya dan telah dicemari dan tersisih, sama seperti WCG. Kita melihat beribu orang meninggalkan kepercayaan Trinitarianisme dan sesungguhnya melihat kepercayaan ini sebagai sistem penyembahan yang salah di dunia. Tetapi apabila didedahkan kepada sistem WCG yang dikendalikan, mereka tidak berupaya melihat apa yang mereka lihat pada mulanya dan apa yang memanggil mereka ke dalam Jemaat-jemaat Allah. Mereka tak semena-mena telah dicemari apabila menyarankan bahawa tidak ada salahnya bekerja pada hari Sabat dan berbakti pada hari Ahad serta merayakan Krismas dan Paskah hari Minggu tetapi mengabaikan Perayaan Paskah dan Bait Suci dan perayaan-perayaan Allah yang lain.

Saya mengenali orang-orang yang bekerja pada hari Minggu selama bertahun-tahun dan berhenti pada hari Sabat. Seorang penjual kereta yang saya kenali bekerja seperti ini selama dua puluh tahun. Dia telah dibaptiskan di dalam WCG sebagai seorang pemuda. Tetapi apabila dia diberitahu bahawa WCG telah menyingkirkan sistem Sabat, dia mula bekerja pada hari Sabat seolah-olah hari itu tidak mempunyai erti sama sekali. Dan sebenarnya dia menolak untuk menerima perubahan di dalam sistem WCG, yang mana menjadi sahabatnya di sepanjang jangka masa yang sama.

Kita juga melihat serta memiliki anggota-anggota CCG yang telah mengikuti kita dari WCG sewaktu perpecahannya yang mana tidak berupaya untuk mencari stabiliti fikiran untuk mengenal pasti fondasi iman perihal bahawa apabila mereka bekerja pada hari Sabat dan tidak dicaci secara terang-terangan tetapi malahan diberi ganjaran kerana melakukannya, mereka anggap itu sebagai kelalaian oleh Allah kepada apa yang mereka telah lakukan. Tidak ada gunanya untuk mengatakan bahawa mereka tidak lagi bersama kita dan sebenarnya tidak melakukan apa-apa dan mungkin juga tidak percaya apa-apa. Siapakah bagi fikiran kamu yang merestui kamu kerana tidak menuruti Allah? Bukan kah seteru yang merestui kamu kerana menyembah dia? Tidak kah dia telah berjanji memberikan pemerintahan dunia kepada Kristus sekiranya Kristus tunduk menyembah dia? Bagaimana dia mendapat kuasa ini? Kristus tidak menentang kuasa setan untuk melawannya tetapi Kristus menentang hak dia yang sesungguhnya pantas dilakukan di hadapan Allah. Kristus berkata: Enyahlah Iblis! Bahawa ada tertulis, Kamu harus menyembah Tuhan, Allahmu dan hanya kepada Dia sahajalah kamu berbakti! (Mat 4:10).

Jadi siapa kah yang kita layani dan sembah? Kita menyembah dan melayani Satu-satunya Allah yang Benar dan kita melakukannya melalui tubuh Kristus di mana diri kita akan diletakkan. Tubuh ini adalah Jemaat Allah. Kita menyembah Allah berdasarkan kalendar yang diberikan di gunung Sinai dan menurut kepada perintah Hukum Allah dan kesaksian Yesus Kristus serta para nabi. Ianya bukanlah satu masalah yang sukar difahami. Bagaimana perkara ini boleh disalah ertikan oleh ramai orang? Jawapannya ialah, mereka lakukan ini kerana kuasa dan pengaruh dan menyelewengkan iman ini untuk mengasingkan umat yang lemah serta mudah tertipu yang mana dipanggil ke dalam iman namun mempunyai fikiran yang kurang jelas dan mungkin tidak akan menjadi umat pilihan Allah. Ramai yang diselewengkan oleh serigala yang memperdagangkan para saudara.

Kita telah melihat ketua-ketua dari cabang sistem WCG dan dari Jemaat-jemaat Allah yang lain memusnahkan tulisan kitab sehingga Alkitab mengatakan perkara yang bertentangan dari maksud yang sebenarnya. Sebagai contohnya ialah untuk mencuba dan membenarkan doktrin WCG mereka mengenai Paskah yang mereka rayakan pada 14 Nisan dan bukannya  sebagai hari persediaan dan hari Perjamuan Malam sebelum malam  Jamuan Paskah pada 15 Nisan, mereka membuka sebahagian ayat kitab dan kemudian menggabungkan ayat-ayat tersebut sehingga ayat ini mengatakan perkara yang bertentangan dengan maksud sebenarnya. Buku ini telah diteliti secara terperinci, bersama dengan ayat-ayat yang diubah di dalam apendiks karya tulisan Perayaan Paskah [098].

Baru-baru ini orang yang sama telah menerbitkan kecamukan  informasi yang salah mengenai kalendar.  Mereka mendakwa bahawa sistem Penangguhan beroperasi di dalam zaman Kaabah. Sekarang sesiapa sahaja yang telah membaca Mishna dan juga Philo mengetahui dengan pasti bahawa penangguhan tidak pun memberi efek apabila Mishna telah disusun pada ca 200 AD atau CE. Phila berkata dengan agak jelas bahawa Bulan adalah dari Satu Bulan Baru kepada satu yang lain yang mana ditentukan oleh penggabungan dan yang mana dihitung di dalam sekolah-sekolah astronomi. Petikan ini terdapat di dalam tulisan-tulisan yang ditulis untuk menangani informasi salah yang sama yang berasal dari doktrin komiti UCG. Tulisan-tulisan ini adalah Komentar Doktrin UCG Apa Perlu Kristian Memelihara Bulan-bulan Baru [124] dan Komentar Pernyataan Doktrin UCG mengenai Kalendar [206].

Orang-orang ini selalu tidak sedar akibat yang lojik dalam apa yang mereka katakan. Sebagai contoh seperti di atas, Carl Franklin lah yang membuat dakwaan yang tidak masuk akal mengenai Penangguhan di dalam sistem Kaabah demi untuk membenarkan penangguhan di dalam kalendar Hillel. Sekarang ianya jelas menunjukkan tidak benar tetapi Franklin dengan jelas juga tidak memahami akibat dakwaan tersebut. Dengan mendakwa bahawa penangguhan berlaku semasa zaman Kaabah dan oleh kerana itu pada zaman Kristus dia telah mendakwa bahawa peraturan-peraturan yang telah dibentuk untuk penangguhan-penangguhan yang terkemudian., dan yang mana tidak memberi efek sepenuhnya sehingga satu ribu tahun selepas Kristus, telah beroperasi pada waktu penyaliban dan oleh kerana itu penyaliban tersebut tidak mungkin terjadi pada hari Rabu, 30 CE. Menurut sistem penangguhan, Hari Persediaan pada 14 Nisan adalah pada hari Jumaat. Tuntutan yang salah ini telah memusnahkan karya yang dibuat oleh rakan sekerjanya, Fred Coulter mengenai Penyaliban. Karya awal Coulter  adalah untuk membuktikan bahawa Penyaliban tersebut terjadi pada hari Rabu 25 April 31 CE. Dakwaan ini adalah tidak masuk akal sebab perayaan Paskah tidak pernah selewat ini sejak satu ribu tahun dahulu sebelum Kristus. Bagaimana pun, WCG telah membina pandangan ini berdasarkan kejahilan. Dia mendakwa telah membetulkan tarikh ini kemudian, dengan satu karya tulis kepada hari Rabu, 5 April 30 CE, yang mana satu kesimpulan yang sah. Sekiranya karya Franklin betul ia memusnahkan dasar pegangan ini. Tentu sahaja ianya salah tetapi mereka seolah-olah tidak memahami percabangan yang merumitkan dari apa yang mereka perkatakan. Kegagalan mereka untuk berpaut pada fakta dan keupayaan mereka untuk membuat pernyataan yang kasar dan tidak benar tanpa pemahaman mengenai akibat dari apa yang mereka katakan telah mempersendakan karya-karya tulis mereka sama seperti halnya dengan tindakan mereka memotong dan menyambung kembali ayat-ayat mengenai Paskah yang telah kita rujuk di atas.

Sebenarnya sekiranya penangguhan itu terjadi pada 30 CE maka Penyaliban itu jatuh pada hari Jumaat. Di bawah Dehiyyot atau Penangguhan sistem Hillel, 14 Nisan harus jatuh pada hari Jumaat, 7 April 30 CE. Justru, karya mereka yang terdahulu adalah salah seluruhnya. Bagaimana pun, faktanya ialah bahawa penyaliban itu terjadi pada hari Rabu, 5 April 30 CE dan bukan sahaja penangguhan itu tidak dikopak, malah ia tidak pernah berlaku, dan tidak akan ditetapkan untuk tiga ratus tahun dan empat belas hari lagi.

Ianya melalui kebodohan dan penciplakan bahan yang berkenaan dengan kalendar seperti kesilapan yang terjadi melalui plagiarisme bahan karya CCG oleh cabang-cabang sampingan, dan orang yang tidak dilatih seperti Nelte, yang mana telah mencipta orang-orangan untuk setiap yang lain bagi menentang dan memusnahkan. Masalah yang sama telah terbukti di sepanjang abad. Jemaat telah diruntuhkan oleh ketidak jujuran  dan ketamakan dalam masa dua milenia. Penjelasan yang tidak tepat terhadap sistem ini dan adaptasi penciplakan bahan karya CCG tanpa kutipan dan pengakuan yang betul dari karya ini, telah membolehkan manusia seperti Franklin dan Coulter untuk mengajukan fakta-fakta ini dan mengusap dakwaan palsu tanpa mengutip dengan betul dan tanpa mengambil terbitan asli dan benar dari karya-karya tulis CCG. Jenayah berbentuk intelektual ini pasti akan dikenakan undang-undang dengan keras di mana-mana Universiti atau organisasi akademik tetapi ianya tersebar keluar tanpa apa-apa komen di antara sistem cabang WCG yang mudah tertipu.

Jika sekiranya bentuk keruntuhan ini di dapati di dalam Jemaat yang disebut Jemaat-jemaat Allah, adakah kita merasa hairan bahawa ianya sudah menjadi endemik di antara jemaat-jemaat yang takluk kepada sistem matahari. Dalam perkataan lain, jemaat-jemaat yang berbakti pada hari Minggu selalu percaya dan mengajar benda-benda kalut kerana mereka telah membuka kepercayaan di dalam ayat-ayat Alkitab sejak dari mulanya untuk membuat manusia memelihara hari Minggu dan kemudian memelihara Paskah hari Minggu dan akhirnya perayaan Krismas. Tidak ada yang mereka lakukan dan mereka tidak pernah berbakti pada hari yang ditentukan oleh Allah. Justru, mereka telah menyelewengkan tulisan Kitab dan berada di dalam kondisi pembacaan kitab yang salah.

Bagaimana pun, mungkin kita bertanya bagaimana sistem matahari mengambil alih Kekristianan dan kita dapati bahawa ianya adalah adaptasi daripada sistem yang salah dan kafir di dalam jemaat oleh golongan dan secara khususnya dari jemaat di Roma yang membolehkan sistem yang salah dibentuk. Kebaktian yang salah telah meruntuhkan jemaat Allah kerana manusia membenarkan kepercayaan ini dikhabarkan dan mereka menerima perkabaran palsu ini tanpa usul periksa. Terdapat psikologi kepada kumpulan keagamaan yang dibentuk dan mempunyai pemahaman yang baik. Sistem Trinitarian dibentuk dengan mengunakan kekerasan dan dikekalkan dengan kekerasan dan kuasa. Dalam kelompok yang kecil, penggunaan propaganda dan membentukan sistem pemujaan dengan mengabadikan pemimpin. Penggunaan teknik mendoktrinasikan ini telah menyingkirkan penghakiman yang kritikal dalam kelompok dan kotbah yang berunsurkan histeria dan pertuduhan digabungkan dengan forum di mana ianya disampaikan, telah  menyingkirkan fungsi saranan-saranan yang baik dan keadaan fikiran penerima. Orang enggan mengakui kesilapan dan kerap dilanda dalam mana-mana pertikaian dan seringkali tersilap untuk membenarkan kesalahan mereka.

CCG memiliki umat yang kadangkala mendengar kepada orang mengarut dalam pita rakaman dan kemudian kembali dan mengulangi pernyataan yang salah di kalangan kita, daripada membuat penyelidikan yang baik. Biasanya perkara ini terungkap ketika seseorang meletakkannya dalam ujian terhadap ayat Alkitab. Sekali ianya menjadi tabiat untuk mendengar mereka dengan kerap, histeria dan pertuduhan terbina dalam fikiran.  Penghukuman bagi sifat yang membenarkan diri sendiri pada orang lain dipindahkan dengan cepat. Soalan saya yang kerap timbul ketika menangani masalah ini adalah? Bagaimana Roh Suci membenarkan mereka untuk duduk disana dan mendengar akusatip yang tidak masuk akal ini? Jawapan nya ialah mereka menyingkirkan penghakiman dan mereka berada dalam bahaya yang besar kerana menyingkirkan Roh Suci.

Sekiranya kamu memelihara hari-hari kafir dan berbakti di bawah kalendar yang salah seperti sistem Hillel Yahudi, maka kamu akan menyimpang daripada pemahaman dan kepercayaan. Sekiranya kamu merayakan Krismas dan Paskah Hari Minggu kamu akan melakukan dosa dan mencemari pemahaman di dalam perkataan Tuhan. Satu-satunya Allah yang benar telah memberitahu kita melalui Nabi Yeremia:

Beginilah firman TUHAN: "Janganlah biasakan dirimu dengan tingkah langkah bangsa-bangsa, janganlah gentar terhadap tanda-tanda di langit, sekalipun bangsa-bangsa gentar terhadapnya. Sebab yang disegani bangsa-bangsa adalah kesia-siaan. Bukankah berhala itu pohon kayu yang ditebang orang dari hutan, yang dikerjakan dengan pahat oleh tangan tukang kayu? Orang memperindahnya dengan emas dan perak; orang memperkuatnya dengan paku dan palu, supaya jangan goyang. Berhala itu sama seperti orang-orangan di kebun mentimun, tidak dapat berbicara; orang harus mengangkatnya, sebab tidak dapat melangkah. Janganlah takut kepadanya, sebab berhala itu tidak dapat berbuat jahat, dan berbuat baikpun tidak dapat." (Yer 10: 2-5)

Ayat ini telah ditulis berabad dahulu sebelum kelahiran Kristus. Sekerap manakah Allah harus memberitahu umat manusia apa yang harus dilakukan dan apa yang tidak harus dilakukan? Pastinya cukup bagi Allah untuk menyatakannya dan membuatnya tertulis sekali sahaja. Allah menuntut penurutan lebih daripada korban. Janganlah kamu diselewengkan oleh ketidakbenaran fahaman kafir ini. Berpalinglah dan takluk kepada Allah.

Wade Cox

Koordinasi General

